
Kalaallit Nunaata avataanut suliartortitaagallartut sulisillutik 

ajoqusersinnaanerannut isumannaarneqarnerat pillugu nalunaarut 

   Kalaallit Nunaanni sulisilluni ajoqusersinnaanerup isumannaarneqarnera pillugu inatsimmi nr. 

1528, 21. December 2010-meersumi § 3 imm. 2 naapertorlugu aalajangersarneqarpoq: 

   § 1. Sulisut namminersortullu Kalaallit Nunaanni sulisilluni ajoqusersinnaanerup 

isumannaarneqarnera pillugu inatsit malillugu isumannaariffigineqartut suliffeqarfiup akiligaanik 

annaasaqaataasinnaasaanillu Kalaallit Nunaata avataanut, ilanngullugit Danmark Savalimmiullu, 

suliartortitaagallarnerminni qaammatit 24 tikillugit isumannaarneqarneq piginnassavaat. 

Namminersortut isumannaarneqarnerisa atuutiinnarnissaanut suliffeqarfiup Kalaallit Nunaanni suli 

ingerlanneqarnissaa piumasaqaataavoq. 

   Imm. 2. Namminersorlutik Oqartussat aamma peqatigiiffiit sullillugit nunatta avataanut 

suliartortitsisoqartillugu inatsit piffissamik killilernagu atuutiinnassaaq. 

   Imm. 3. Nunami najugarigallakkami sulisilluni ajoqusernerit suulluunniit nunap pineqartup 

inatsisaannut ilanngunneqarnissaannik aalajangersaasoqarsimappat, akiliutit nunap najugarillakkap 

inatsisai malillugit nunatsinni inatsimmi akiliutigeqqusaasut qaangersimappatigik malittarisassani 

imm. 1 aamma 2 kisimik malinneqassapput. Taamaattorli akiliutissat tamarmiusut nunatsinni 

akiliutigeqqusaasut qaangersimassanngilaat. 

Atuutilerfia 

   § 2. Nalunaarut manna atuutilerpoq ulloq 1. januar 2011. 

